
 

 

 

 

 

 

 

 

Polasaí Peannaireachta 

 

Aidhmeanna: 

‘Sí an aidhm atá againn i nGaelscoil Lir ná go sealbhaíonn gach páiste scríbhneoireacht néata, agus 

mear tapa ar luas oiriúnach le déileáil le riachtanais peannaireachta laethúla scoile agus baile. Ba 

chóir go dtuigfidh an páiste go bhfuil tábhacht ag baint le soiléireacht agus slacht a gcuid oibre mar 

chuid den phróiseas iomlán scríbhneoireachta. 

 

Tá sé i gceist againn leis an bpolasaí seo: 

• Dearcadh dearfach a chothú i leith na bpeannaireachta 

• Béim mhór a chur ar scileanna réam scríbhneoireachta a fhorbairt sna naíonáin Bheaga 

• Cúnamh agus tacaíocht a thabhairt do na páistí agus iad ag láimhseáil uirlisí 

scríbhneoireachta leis an ngreim ceart. 

• Cabhrú leis na páistí téacs reatha atá soléite a bhaint amach 

 

Aidhmeanna fadtéarmacha 

• Go gcuirfidh scileanna peannaireachta reatha na bpáistí lena gcumas litriú. 

• Go gcuirfidh scileanna peannaireachta reatha na bpáistí lena gcumas iad féin a chur in iúl i 

bhfoirm scríbhinn sna seánraí éagsúla. 

• Go dtuigfidh na páistí an difríocht idir peannaireacht agus scríbhneoireacht 

 

Prionta sa Timpeallacht 

Aithnítear gur chóir meascán de fhocail clóite agus focail lámhscríofa ag an múinteoir a bheith ar na 

ballaí sa seomra ranga.  

• Ba chóir go mbeidh an aibítir de réir polasaí peannaireachta na scoile le feiceáil ar an mballa 

nó ar an mbord in aice le gach páiste. Pictiúr in aice le gach fuaim Naíonáin-Rang2 . 

• Ba chóir don mhúinteoir póstaeir/teidil a dhearadh iad féin. Ní cheanglaítear na litreacha go 

dtí NMhóra/Rang 1 ag braith ar chumas na ranga. 

• Ba chóir don mhúinteoir botúin agus dul i ngleic le botúin a mhúnlú. 

Suí agus greim 

Peannaireacht sna Naíonáin Bheaga 

• Go laethúil: Cleachtaí coirp leis na matáin sna gualainne agus scileanna mór luaile ginearálta 

a fhorbairt. 

• Go laethúil: gníomhaíochtaí mín luaile agus lámh súil comhordú ar nós taos súgartha, 

plasticine, cré, míreanna mearaí, boird peigeanna, pionnaí éadaí, lego, bídeanna, na boird 

dhubha le pinn & iallacha srl. 

• Go laethúil: treoir agus spreagadh ón múinteoir conas suí mar is ceart agus conas greim ceart 

a bhearradh ar an uirlis. 

• Ceachtanna peannaireachta a mhúineann feasacht clé/deis, barr go bun, cothrománach na 

scríbhneoireachta agus spásanna idir focail. 

• Meán Fómhair agus Deireadh Fómhair: Criáin ghearra amháin le líníochtaí, patrúin, 

poncanna a cheangail, scríbhláil, péinteáil, saor tarraingt a dhéanamh 

• Samhain ar aghaidh: Meascán d’uirlisí ach is féidir tús a chur le pinn luaidhe beaga gearra 

• Cuirtear béim ar an tábhacht méar a chur idir focail agus litreacha a choimeád ar an line 

seachas ag eitilt. Múintear feasacht ar litir éiritheach agus litir íslitheach 

• Baintear leas as réimse eile teicníc ilchéadfach nuair a thosaítear ar na fuaimeanna ar nós 

rianú méar sa spéir, ar bord, sa ghaineamh, rís, droim, lámh, taos súgartha. 

• Cruthanna agus línte a ghearradh ó pháipéar agus cárta; an teicníc cheart a shamhaltú agus a 

mhúineadh chun gearradh 

• Míreanna mearaí a dhéanamh chun feasacht spásúil agus idirdhealú amhairc a fhorbairt 

• Déantar cleachtadh le litreacha bogha báistí, clár bán, fótachóip, faoi scríbhneoireacht an 

mhúinteora agus sa deireadh sa leabhar peannaireachta agus don obair bhaile. 

• Faoi Mheitheamh ba chóir go mbeidh ar cumas an pháiste a n-ainm a scríobh agus cúpla líne 

ón gclár bán/ idirghníomhach a chóipeáil 

• Fágtar líne mar spás idir gach líne ó thaobh soléiteacht. Líne nua ag tús gach abairt nua. 

• Cóipleabhair saor scríobh in úsáid. Aidhm go mbeadh roinnt páistí in ann lipéid a chur in aice 

lena bpictiúir. 

• Is féidir aird a tharraingt ar chinn litreacha, lán stad agus aithint na n-uimhreacha 6-10 ach ní 

gá foirmiú na gcinn litreacha nó uimhreacha 6-10 a mhúineadh i Naíonáin Bheaga 

• Féinmheastóireacht: aghaidh sásta in aice leis an gceann is fear leo. 

• Cóipleabhair 15 in úsáid agus cóipleabhar ‘Junior Practise Leathanach bán’ don saor 

scríbhneoireacht. Junior sum copy 20mm más gá 

• Sampla scríbhneoireachta amháin in aghaidh an téarma 

 

 Peannaireacht sna Naíonáin Mhóra 

• Comhdhlúthú agus athdhaingniú ar gach uile rud thuasluaite do Naíonáin Bheaga 

• Gníomhaíochta mín& mór luaile thuas luaite 

• Cuirtear foirmiú ceannlitreacha agus 6-10 chomh maith le siombail +, =, agus -  i láthair  

• Múintear foirmiú na litreacha Béarla kqxzyjv i gcomhthéacs focail iasachta cosúil le yoga, jíp , 

zú, x-ghá, srl 

• Cuirtear béim ar fanacht ar an líne agus an tábhacht a bhaineann leis agus méid na litreacha 

• Ní fhágtar líne bán idir gach líne a thuilleadh. Líne nua do gach abairt nua. 

• Cuirtear béim ar phatrúin leanúnacha agus cleachtaí chun cabhrú leo nuair a thosaítear ag 

ceangail na litreacha 



 

4 
 

• Tosaíonn an múinteoir ag ceangail dhá litir, ansin 3 litir agus roimh dheireadh na bliana, 

bíonn gach litir ceangailte a fhad is go n-oireann sin do chumas na ranga. 

• Pinn luaidhe gearra agus criáin gearra in úsáid 

• Ba chóir go mbeidh an páiste in ann greim ceart a úsáid, gach litir a fhoirmiú mar is ceart, 

roinnt litreacha a cheangail lena chéile agus ¾ líne a bhreacadh síos ón gclár bán.  

• Féinmheastóireacht: aghaidh sásta in aice leis an gceann is fear leo. 

• Cóipleabhair 15A in úsáid agus cóipleabhar ‘Junior Practise Leathanach bán’ don saor 

scríbhneoireacht. Junior Sum copy 20mm más gá 

• Sampla scríbhneoireachta amháin in aghaidh an téarma 

 

Peannaireacht i Rang 1 

• Comhdhlúthú agus athdhaingniú ar obair ó Naíonáin Mhóra. 

• Úsáidtear peann luaidhe gearra  

• Ba chóir go mbeidh an páiste in ann greim ceart a úsáid, gach uimhir, litir agus gach ceann 

litir a fhoirmiú mar is ceart. Is féidir siombail cosúil le comhartha ceiste, uaillbhreasa, €, @. “ 

a mhúineadh ag an bpointe seo. 

• Ní théitear go líne nua ar thús abairt nua i Rang 1. Scríobhtar teideal agus dáta ar gach píosa 

oibre 

• Ba chóir go mbeidh an páiste in ann gach litir a cheangail mar is ceart agus 5/6 líne a 

bhreacadh síos ón gclár bán.  

• Féinmheastóireacht: aghaidh sásta in aice leis an líne is fearr leo. I dtreo deireadh na bliana is 

féidir leo leathanach a roghnú le chur ina bhfillteáin féinmheastóireacht. 

• Cóipleabhair 15A do théarma 1 agus ag bogadh go gnáth chóipleabhair 40lth nuair atá siad 

réidh. Cóipleabhar bán don saorscríbhneoireacht. Cóipleabhar Mata 10mm más gá 

• Sampla scríbhneoireachta amháin in aghaidh an téarma 

 

Peannaireacht i Rang 2 

• Comhdhlúthú agus athdhaingniú ar obair Rang 1 

• Úsáidtear peann luaidhe gearra  

• Is féidir leo leathanach a roghnú le chur ina bhfillteáin féinmheastóireacht uair sa téarma. 

• Gnáth chóipleabhair 40lth agus Cóipleabhar 15A don saorscríbhneoireacht. Cóipleabhar 

mata 10mm 

• Múinfear go beacht conas línte deasa a dhéanamh sna cóipleabhair mata. Sampla faoi iamh. 

• Is féidir leo leathanach a roghnú le chur ina bhfillteáin féinmheastóireacht uair sa téarma. 

 

Peannaireacht i Rang 3 

• Comhdhlúthú agus athdhaingniú ar obair Rang 2 

• Úsáidtear peann luaidhe gearra  

• Samplaí de fheabhas nó peannaireacht den scoth ceiliúrtha ar an mballa sa seomra ranga. 

• Glacfar páirt i gcomórtais peannaireachta 

• Is féidir leo leathanach a roghnú le chur ina bhfillteáin féinmheastóireacht uair sa téarma. Tá 

orthu cúis a scríobh air. 

• Ba chóir go mbeidh fhios ag an bpáiste conas línte deasa a dhéanamh sna cóipleabhair mata. 

Sampla faoi iamh. Tabharfar ‘cead speisialta’ do pháistí néata línte a dhéanamh le peann 

dearg. Bíonn an mata féin i gcónaí i bpeann luaidhe. 

• Gnáth chóipleabhair 88lth agus Cóipleabhar 40lth don saorscríbhneoireacht. Gnáth 

chóipleabhair mata 40 lth 

 

Scríbhneoireacht i Rang 4 

• Comhdhlúthú agus athdhaingniú ar obair Rang 3 

• Úsáidtear a rogha peann luaidhe curtha ar fáil ag an scoil 

• Samplaí de fheabhas nó peannaireacht den scoth ceiliúrtha ar an mballa sa seomra ranga. 

• Glacfar páirt i gcomórtais peannaireachta 

• Ba chóir go mbeidh fhios ag an bpáiste conas línte deasa a dhéanamh sna cóipleabhair mata. 

Gach páiste ag déanamh línte le peann dearg sna cóipleabhair mata. Bíonn an mata féin i 

gcónaí i bpeann luaidhe. 

• Sa tríú téarma, bronnfar ceadúnas pinn ar pháistí néata. Is féidir leo pinn dhubha nó ghorma 

amháin a úsáid. 

• Is féidir leo leathanach a roghnú le chur ina bhfillteáin féinmheastóireacht uair sa téarma. Tá 

orthu cúis a scríobh air. 

• Is féidir leo leathanach a roghnú le chur ina bhfillteáin féinmheastóireacht uair sa téarma. Tá 

orthu cúis a scríobh air. 

• Gnáth chóipleabhair 88lth agus Cóipleabhar 40lth don saorscríbhneoireacht. Gnáth 

chóipleabhair mata 88 lth 

 

Peannaireacht i Ranganna 5& 6 

• Comhdhlúthú agus athdhaingniú ar obair ranga roimhe. 

• Mata i gcónaí i bpeann luaidhe. Pinn ghorma, pinn dhubha nó pinn luaidhe don 

scríbhneoireacht 

• Samplaí de fheabhas nó peannaireacht den scoth ceiliúrtha ar an mballa sa seomra ranga. 

• Glacfar páirt i gcomórtais peannaireachta 

• Is féidir leo leathanach a roghnú le chur ina bhfillteáin féinmheastóireacht uair sa téarma. Tá 

orthu cúis a scríobh air. 

• Gnáth chóipleabhair 120lth agus Cóipleabhar 88lth don saorscríbhneoireacht. Gnáth 

chóipleabhair mata 120 lth. 

 

Páistí le riachtanais speisialta 

Tá sé mar aidhm ag an bpolasaí seo freastal ar riachtanais na páistí go léir sa scoil. Bainfear seo 

amach tríd idirdhealú múinteora ó thaobh luas, ábhar agus modheolaíocht chun cinntiú go bhfuil 

gach páiste ag foghlaim. Déanfar freastal ar riachtanais na páistí seo agus múinteoir ag pleanáil.  

I gcásanna áirithe, ní bheidh béim ar an scríbhneoireacht reatha. 

I gcásanna áirithe, úsáidfear fearas digiteach. 

Measúnú agus critéir reatha 

• Beidh breathnóireacht leanúnach á dhéanamh ag an múinteoir ar chóipleabhar scoile agus 

cóipleabhar obair bhaile. 

• Cuirfear samplaí oibre I bhfillteán measúnaithe an mhúinteora agus an pháiste ag staideanna 

áirithe. 

• Béim ar feabhas leanúnach. 

 

Acmhainní agus leabhair 

• Cóipleabhair peannaireachta 

• Pinn luaidhe gearra 

• Ceadúnas pinn – le priontáil 

 

Cur i bhfeidhm 

Is í/é an príomhoide tánaisteach a dhéanfaidh comhardú ar dul chun cinn an phlean. Beidh aiseolas á 

lorg acu ar an gcur i bhfeidhm agus tabharfar aiseolas don fhoireann ag na cruinnithe foirne. 

 

Am fráma 

Cuirfear an plean seo I bhfeidhm tar éis dhaingniú an fhoireann agus Bord bainistíochta. Déanfar 

athbhreithniú nuair atá gá leis. 

 

 

 

Cathaoirleach 

Sínithe:__________ _____________ 

Dáta:____ 11/03/2024___________ 

 

Príomhoide 

Sínithe:_ ________________________ 

Dáta:____ 11/03/2024_____________ 

 

 

 


